
QISHLOQ XOʻJALIGI TARMOGʻIDA INVESTISION 
JARAYONLARNING EKONOMETRIK TAHLILI 
N.N.Ibragimov
TATU Qarshi filiali  
Logistikada axborot texnologiyalari  
Kafedrasi mudiri

Annotatsiya: Maqolada qishloq xoʻjaligi tarmogʻida investision jarayonlarning ekonometrik tahlil keltirilgan. Qishloq xoʻ-
jaligi iqtisodiyotiga olib borilayotgan islohotlarni qanday amalga oshirilayotganligi va uning natijalari toʻgʻrisidagi aniqroq 
ma'lumotga ega boʻlish va ilmiy jihatdan asoslangan xulosa qilish uchun toʻrt holat boʻyicha tahlil amalga oshirilgan. Yalpi 
qishloq xoʻjaligi mahsuloti va unga kiritilgan investisiyalar hajmining taqqoslama tahlili amalga oshirilgan. Sohada kadrlar 
tayyorlash muammolari hamda echimlari ochib berilgan.

Kalit soʻzlar: iqtisodiyot, investisiya, innovasiya, qishloq xoʻjaligi, agrosanoat majmui, ishlab chiqarish, logistika, qayta 
ishlash, realizasiya, boshqaruv. 

Abstract: The article presents an econometric analysis of investment processes in the agricultural sector. An analysis was 
carried out on four cases to find out how the reforms carried out in the agricultural economy are being implemented, and 
to get more accurate information about its results, as well as to make a scientifically based conclusion. A comparative 
analysis of the gross agricultural product and the volume of investments invested in it was carried out. The problems and 
solutions of personnel training in this area are identified. 

Key words: Economy, investment, innovation, agriculture, agro-industrial complex, production, logistics, processing, 
sales, management.

Аннотация: В статье представлен эконометрический анализ инвестиционных процессов в аграрном секторе. 
Анализ был проведен на четырех кейсах с целью выяснения того, как реализуются реформы, проводимые в 
аграрной экономике, и получения более точной информации об их результатах, а также для составления научно 
обоснованного заключения. Проведен сравнительный анализ валового сельскохозяйственного продукта и объема 
вложенных в него инвестиций. Выявлены проблемы и пути решения подготовки кадров в этой сфере. 

Ключевые слова: Экономика, инвестиции, инновации, сельское хозяйство, агропромышленный комплекс, произ-
водство, логистика, переработка, сбыт, управление.

K I R I S H
Iqtisodiyotni erkinlashtirish va islohotlarni chuqurlashtirishning ustuvor yoʻnalishlardan biri iqtisodiyotga 

investisiyalarni jalb qilish bilan bogʻliq. Investisiyalarni jalb etmay, ayniqsa, etakchi tarmoqlarda investisiya 
ishtirokini kengaytirmay turib, iqtisodiyotda tarkibiiy oʻzgarishlarni amalga oshirish va modernizasiyalash, 
korxonalarni zamonaviy texnika bilan qayta jihozlash hamda raqobatbardosh mahsulot ishlab chiqarishni yoʻlga 
qoʻyish mumkin emas. Mamlakatda hozirgi paytda xorijiy investorlar uchun qulay investisiya muhiti yaratilgan. 
Bu qulayliklar ular uchun yaratilgan turli davlat kafolatlari va imtiyozlarda oʻz aksini topgan.

M A V Z U G A  O I D  A D A B I Y O T L A R  S H A R H I 
Mualliflar E.Sadoulet va A.Janvry[1] asarida qishloq xoʻjaligida investisiya tahlili uchun ekonometriya 

modellari, ayniqsa vaqt qatori, panel ma‘lumotlar va regressiya usullarining qoʻllanilishini keng koʻrsatib beradilar. 
Ular investisiyaning hosildorlik, daromad va siyosiy islohotlarga ta‘sirini aniqlashda statistik yondashuvlar 
muhim rol oʻynashini isbotlaydilar. Kitob rivojlanayotgan davlatlarda, xususan agrar sektorda qarorlar qabul 
qilishda modellashtirish vositalarining samarali qoʻllanishi haqida chuqur tahlil beradi.

A.Uzbekov[2] maqolasida Oʻzbekistonda qishloq xoʻjaligi investisiyalarini ekonometriya usullari bilan 
baholash amaliyoti yoritilgan. Muallif ishlab chiqarish omillari, infratuzilma va davlat qoʻllab-quvvatlovining 

investisiya hajmlariga ta‘sirini panel ma‘lumotlar regressiyasi orqali tahlil qilgan. Tahlil natijalari agrar sektorni 
modernizasiya qilish uchun investisiya qarorlarini ilmiy asoslash zarurligini koʻrsatadi.

H.Binswanger[3] qalamiga mansub maqolasida investision qaror qabul qilishda fermerlar tomonidan qabul 
qilinadigan risk va noaniqliklar masalasini koʻtaradi. Muallif rural hududlarda investisiya motivlari, daromad 
kutilmalari va iqtisodiy risklar oʻrtasidagi bogʻliqlikni ekonometriya metodlari bilan aniqlaydi. Qishloq xoʻjaligi 
sharoitida investision faoliyatni tahlil qilishda statistik usullarning dolzarbligini chuqur asoslaydi.

B.Kadirov[4]ning ilmiy maqolasida Oʻzbekiston agrar tarmogʻida investision samaradorlikni baholashda 
qoʻllaniladigan ekonometriya modellari, jumladan, koʻp omilli regressiya va VAR modellari asosida amaliy 
tahlillar berilgan. Muallif investisiya oqimlari, mahsulot chiqarish hajmi va mehnat unumdorligi oʻrtasidagi 
statistik bogʻliqlikni empirik dalillar orqali asoslaydi. Shuningdek, u raqamli texnologiyalar asosida qarorlarni 
optimallashtirishni tavsiya etadi.

Y.Mundlak[5] tadqiqotida agrar ishlab chiqarish va investisiya oʻrtasidagi sabab-oqibat munosabatlari 
aniqlanadi. Muallif endogenlik muammosi va ishlab chiqarish funksiyalarini tahlil qilishda ekonometriya 
metodlarining nozik jihatlarini koʻrsatadi. Qishloq xoʻjaligida investision faoliyat koʻplab tashqi omillarga 
bogʻliq boʻlgani bois, statistik modellar orqali bu munosabatlarni oʻlchash zarurligi asoslanadi. Bu ish global 
yondashuvlar uchun muhim manba hisoblanadi.

T A D Q I Q O T  M E T O D O L O G I YA S I 
Ushbu tadqiqot ishlarini amalga oshirishda ilmiy tadqiqot metodologiyasida keng qoʻllaniladigan usullardan 

foydalanildi. Ilmiy tahlil jarayonida ana shu ilmiy tadqiqot usullaridan, xususan, kuzatish, umumlashtirish, 
guruhlash, taqqoslash, tahlil qilishda esa sintez va tahlil usullaridan keng foydalanildi.

T A H L I L  V A  N A T I J A L A R 
Investisiya dasturlari uzoq muddatga moʻljallangan boʻlib, unda har bir yil uchun moʻljallangan chora-

tadbirlar alohida ifodalangan. Lekin shunga qaramay kiritilgan investisiyalardan foydalanish darajalarini doimiy 
tahlillar oʻtkazish va xulosalar qilib borish maqsadga muvofiqdir (1-rasm).

1- rasm. Qishloq xoʻjaligi tarmogʻiga kiritilgan investisiyalarning ekonometrik tahlil grafigi.1

Oʻzbekiston Respublikasining qishloq xoʻjaligi iqtisodiyotida investisiyalardan foydalanish holatlarining 
ekonometrik tahlilining tadqiqot natijalari koʻra aks etgan rasmdagi ma’lumotlarga asosan ta’kidlash lozimki, 
2000 yilda (42.6 mlr. soʻm) 19.6 mlr soʻm, 2003 yilda (98.5 mlr. soʻm) 40.8 mlr soʻm va 2010 yilda (531 mlrd. 
soʻm) 53.2 mlrd soʻmga qishloq xoʻjaligi iqtisodiyotiga  haqiqatda  kiritilgan  investisiyalar  hajmining  oʻzgarishi 
R2=0.9945 boʻyicha aniqlangan.

Yқиш. Инв=-0.4823x2+21.309x2-139.17x+236.2
Model qiymatidan kamaygan boʻlib, bu oʻzgarishni qishloq xoʻjaligi mahsulotlarini qayta ishlash sanoatini 

rivojlantirish hisobidan yalpi ichki mahsulot tarkibida qishloq xoʻjaligi mahsulotlar ulushini kamaytirishga 
qaratilgan vazifalarni izchillik bilan amalga oshirilayotganligidan deb qarash maqsadga muvofiqdir.

1	  Ўзбекистон Республикаси Миллий статистика кўмитаси маълумотлари асосида тузилган.

Albatta yuqorida keltirilgan (1) model orqali aniqlangan qiymatda qishloq xoʻjaligi iqtisodiyotiga kiritilgan 
haqiqatdagi investisiyalar hajmi 2011 yilda (942.5 mlrd. soʻm) 144.7 mlrd. soʻm, 2012 yilda 1089.2 mlrd. soʻm) 
108.9 mlrd. soʻm, 2013 yilda (1335.6 mlrd. soʻm) 246.7 mlrd. soʻm, 2014 yilda (1448.4 mlrd. soʻm) 348.1 
mlrd. soʻm, 2015 yilda (1375.5 mlrd. soʻm) 343.2 mlrd. soʻm, 2016 yilda (1646.4 mlrd. soʻm) 671.3 mlrd. soʻm, 
2017 yilda (2004.3 mlrd. soʻm) 884.4 mlrd. soʻmga oshganligi aniqlandi. Ushbu holatlar boʻyicha ma‘lum bir 
xulosaga kelish uchun, albatta, jarayonni toʻliq oʻrganish lozim. Shu ma‘noda agrar sohada yaratilgan yalpi 
qishloq xoʻjaligi mahsuloti boʻyicha ham tahlilni oʻrganish talab etiladi (2-rasm).

2- rasm. Yalpi qishloq xoʻjaligi mahsuloti hajmining oʻzgarish dinamikasi.2

2-rasmda koʻrsatilgan ma’lumotlar asosan agrar sohada yaratilgan yalpi qishloq xoʻjaligi mahsulotining 
haqiqatdagi hajmi adevaktligi R2=0.9978 boʻlgan holda

Yқиш. маҳ=6.4777x3+26.825x2+594.257х
Model qiymatida 2000 yilda (1387.2 mlrd. soʻm) 552.1 mlrd. soʻm, 2003 yilda (4083.3 mlrd. soʻm) 592.2 

mlrd. soʻm, 2004 yilda (4615.8 mlrd. soʻm) 1248.1 mlrd. soʻm, 2005 yilda (5978.3 mlrd. soʻm) 465.6 mlrd. soʻm, 
2010 yilda (16774.7 mlrd. soʻm) 1325.2 mlrd. soʻm, 2011 yilda (21422.3 mlrd. soʻm) 1644.7 mlrd. soʻm va 2016 
yilda (4786.1 mlrd. soʻm) 3140.2 mlrd. soʻmga qamaytirilganligi aniqlandi. Ta’kidlash lozimki, albatta (2)-modelda 
barcha ta’sir etuvchi omillar nazarda tutilmagan hamda hozirgi kun holatidan kelib chiqib aniqlangan. Ammo, 
2001 yilda (2104.8 mlrd. soʻm) 1026.2 mlrd. soʻm, 2002 yilda (3253.3 mlrd. soʻm) 462.6 mlrd. soʻm, 2007 yilda 
(9304.9 mlrd. soʻm) 1224.1 mlrd. soʻm, 2008 yilda (11310.7 mlrd. soʻm) 1049.3 mlrd. soʻm, 2013 yilda (34201.4 
mlrd. soʻm) 1804.2 mlrd. soʻm va 2017 yilda (69504.2 mlrd. soʻm) 446.8mlrd. soʻmga aniqlangan (2) model 
qiymatidan haqiqatda yaratilgan yalpi qishloq xoʻjaligi mahsulotlari hajmi ortganligi aniqlandi. Bu oʻz navbatida 
agrar sohada olib borilgan islohotlar va belgilangan vazifalarni oʻz vaqtida izchillik bilan amalga oshirganlikning 
samarali natijasi deb qarash mumkin.

Qishloq xoʻjaligi iqtisodiyotiga olib borilayotgan islohotlarni qanday amalga oshirilayotganligi va uning 
natijalari toʻgʻrisidagi aniqroq ma’lumotga ega boʻlish va ilmiy jihatdan asoslangan xulosa qilish uchun quyida 
keltirilgan toʻrt holat boʻyicha tahlil oʻtkazildi. 1-jadval ma’lumotlariga koʻra, 1-holat boʻyicha 2002, 2006, 2007, 
2008, 2013, 2014, 2015 va 2017 yillarda haqiqatda qishloq xoʻjaligiga kiritilgan investisiya xajmi, tadqiqot 
asosida aniqlangan (1) model qiymatlariga koʻra, mos holda yilda 13.2 mlrd. soʻm, 42.2 mlrd. soʻm, 53.0 mlrd. 
soʻm, 27.2 mlrd. soʻm, 246.7 mlrd. soʻm, 348.1 mlrd. soʻm, 343.2 mlrd. soʻm va 884.4 mlrd. soʻm ortiq investisiya 
kiritilganligi aniqlangan.

Jadvalda keltirilgan 2002, 2006, 2007, 2008, 2013, 2014, 2015 va 2017 yillarda haqiqatda kiritilgan 
investisiyalar hisobida qishloq xoʻjaligida ishlab chiqarilgan yalpi mahsulot oʻzgarishini ilmiy jihatdan aniqlangan 
(2)- modelli qiymatidan haqiqatda ishlab chiqilgan qishloq mahsuloti hajmi mos ravishda (3255.3 mlrd. soʻm) 
462.6 mlrd. soʻm, (7538.8 mlrd. soʻm) 571.2 mlrd. soʻm, (9304.9 mlrd. soʻm) 1224.1 mlrd. soʻm, (11310.7 mlrd. 
soʻm) 1049.3 mlrd. soʻm, (34201.4 mlrd. soʻm) 1804.4 mlrd. soʻm, (36957.8 mlrd. soʻm) 441.8 mlrd. soʻm, 
(42280.4 mlrd. soʻm) 685.7 mlrd. soʻm va (69504.2 mlrd. soʻm) 446.8 mlrd. soʻmga ortgan. (1-jadval).

2	  Ўзбекистон Республикаси Миллий статистика кўмитаси маълумотлари асосида тузилган.

1- jadval.  Ekonometrik model, natijalari bilan haqiqatdagi yalpi qishloq xoʻjaligi mahsuloti va unga kiritilgan 
investisiyalar hajmining taqqoslama jadvali (mlrd. soʻm hisobida)

Yil

Yalpi 
qishloq 
xoʻjaligi 

mahsuloti

Kiritil
gan 

investitsiya

Model boʻyicha 
hisoblangan 

mahsulot 
qiymati

Model boʻyicha 
hisoblangan 
investisiya 

qiymati

Haqiqatdagi 
va aniqlangan 

mahsulot 
qiymatlari farqi

Haqiqatdagi 
va aniqlangan 

umumiy 
investisiyalar 

farqi

1-
 h

ol
at

2002

3255.3 102.2 2792.7 89.1 462.6 13.2

2006

7538.8 164.4 6967.6 122.2 571.2 42.2

2007

9304.9 200.9 8080.8 147.9 1224.1 53

2008

11310.7 261.2 10261.4 234 1049.3 27.2

2013

34201.4 1335.6 32397 1088.9 1804.4 246.7

2014

36957 1448 36515.2 1099.9 441.8 348.1

2015

42280.4 1375.5 41594.7 1032.3 685.7 343.2

2017

69504.2 2004.3 69057.4 1119.9 446.8 884.4

2-
 h

ol
at

2000

1387.2 42.6 1939.3 62.2 -552.1 -19.6

2003

4083.3 98.5 4675.5 139.3 -592.2 -40.8

2004

4615.8 113.6 5863.9 150.3 -1248.1 -36.7

2010

16774.7 531 18099.9 584.2 -1325.2 -53.2

3-
 h

ol
at

2005

5978.3 138.2 6443.9 134.2 -456.6 4

2009

13628.6 385.9 13668 384.8 -39.4 1.1

2011

21422.3 942.5 23067 797.8 -1644.7 144.7

2012

27164.2 1089.2 27971.1 980.3 -806.9 108.9

2016 47486.1 1646.4 50626.3 975.1 -3140.2 671.3



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

1298 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, avgust.  № 8-son.

Bu, esa oʻz navbatida tarmoqqa kiritilgan investisiyadan samarali foydalanganligini koʻrsatadi.
1-holat boʻyicha ta’kidlash lozimki 2000 yilda (42.6 mlrd. soʻm) 19.6 mlrd.soʻm, 2003 yilda (98.5 mlrd. soʻm) 

40.8 mlrd.soʻm, 2004 yilda (113.6 mlrd.soʻm) 36.7 mlrd.soʻm va 2010 yilda (531 mlrd. soʻm) 53.2 mlrd.soʻmga 
aniqlangan (1) model qiymatidan haqiqatda qishloq xoʻjaligiga kiritilgan investisiya hajmi kamaygan boʻlib, bu, 
albatta,tarmoqda yalpi mahsulot ishlab chiqarishga oʻz ta’sirini koʻrsatgan. Natijada haqiqatda ishlab chiqarilgan 
yalpi qishloq xoʻjaligi mahsuloti aniqlangan (2)-model qiymatlaridan 2000 yilga (1387.2 mlrd. soʻm) 552.1 mlrd 
soʻm, 2003 yilga (4083.3 mlrd. soʻm) 592.2 mlrd soʻm, 2004 yilga (4615.8 mlrd. soʻm) 36275 mlrd soʻm va 2010 
yilga (16774.7 mlrd. soʻm) 53.2 mlrd soʻm kamayishiga olib kelgan. 2-holat 2005 yilda (138.2 mlrd. soʻm) 4.0 
mlrd soʻm, 2009 yilda (385.9 mlrd.soʻm) 1.1 mlrd soʻm, 2011 yilda (942.5 mlrd. soʻm) 144.7 mlrd soʻm, 2012 
yilga (1089.2 mlrd. soʻm) 108.9 mlrd soʻm va 2016 yilda (1646.4 mlrd. soʻm) 672.3 mlrd soʻm haqiqatda (1)-
model qiymatidan koʻp miqdorda investisiya kiritilgan boʻlsa-da, natija aksincha, 2005 yilda (5978.3 mlrd. soʻm) 
465.6 mlrd soʻm, 2009 yilda (13628.6 mlrd. soʻm) 39.4 mlrd soʻm, 2011 yilda (21422.3 mlrd. soʻm) 1644.7 mlrd 
soʻm, 2012 yilda (27164.2 mlrd. soʻm) 806.9 mlrd soʻm va 2016 yilda (47489.1 mlrd. soʻm) 3140.2 mlrd soʻm 
miqdorida kam yalpi qishloq xoʻjaligi mahsuloti ishlab chiqarilgan.

Yuqoridagi ma’lumotlardan koʻrinib turibdiki, agrar sohaga yoʻnaltirilayotgan investisiyalar miqdori bu 
sohani tubdan modernizasiyalash uchun etarli emas. Buning uchun esa tarmoqning investisiya salohiyatini 
rivojlantirish, investision muhit jozibadorligini oshirish, tavakkalchilik xavf-xatarlarini pasaytirish mexanizmini 
oʻzida mujassamlashtirgan agrar investisiya siyosati ishlab chiqilmogʻi lozim.

Bugungi kunda soha uchun kadrlar tayyorlashda bir qancha echimini kutayotgan muammolar mavjud. 
Mazkur muammolarni bartaraf etish maqsadida quyidagi vazifalarni bajarish taklif etilmoqda:

-	 Agrosanoat majmui uchun zamonaviy texnika va texnologiyalar, shu jumladan, “aqlli qishloq xoʻjaligi”, 
raqamli innovasion texnologiyalar va axborot tizimlarini qoʻllay kadrlarni tayyorlash tizimini yaratish;

-	 Agrar sohada olib borilayotgan keng qamrovli chora-tadbirlarning samaradorligini oshirishga, qishloq 
xoʻjaligi tarmoqlaridagi mavjud dolzarb muammolarni hal etishga qaratilgan ta‘lim jarayonini tashkil etish;

-	 Agrosanoat majmui rahbar va mutaxassis kadrlarini qayta tayyorlash va malakasini oshirish uchun 
davriy ravishda oʻquv-amaliy seminarlarni tashkil etish;

-	 Agrosanoat majmui uchun kadrlar tayyorlaydigan ta‘lim muassalarida zarur oʻquv-uslubiy va moddiy-
texnik bazani yaratish;

-	 Agrosanoat majmui tizimidagi boshqaruv kadrlarini qayta tayyorlash va ularning malakasini oshirish 
uchun malakaviy amaliyot va stajirovkalarni tashkil etish;

-	 Ta‘lim jarayonini zamonaviy usullarda sifatli tashkil etish
Biroq, bizning nazarimizda, bunday tashabbuslar hali ham kadrlar sifatini oshirish jarayoniga sezilarli 

ta’sir koʻrsatmaydi. Agrosanoat majmuasiga bitiruvchilarni jalb etishga moʻljallangan dasturlarni ishlab chiqish, 
axborot infratuzilmasini rivojlantirish, mavjud toʻsiqlarni bartaraf etish, shahar va qishloqlar aholisi daromadlari 
oʻrtasida tengsizlik muammosini hal etish, bu borada amalga oshirilishi kerak boʻlgan ulkan sa’y- harakatlar 
ham zarur. Har qanday sohada boʻlgani kabi agrosanoat majmuida faoliyat olib borayotgan xodimlarda doimo 
oʻz ustida ishlash, oʻz-oʻzini tarbiyalash va oʻzlashtirish istagini uygʻotish, yangi bilimlarni yoshidan qat’iy nazar 
oʻzlashtirishga boʻlgan istakni tarbiyalash ham muhim hisoblanadi.

X U L O S A  V A  T A K L I F L A R
Mamlakatni iqtisodiy rivojlantirishga qaratilgan uzoq muddatli strategik maqsadni amalga oshirishning 

mohiyati mustaqillikning dastlabki kunlaridan boshlab va Oʻzbekistonning jahon bozoridagi raqobatbardoshligini 
oshirish, mavkeini mustahkamlashga yoʻnaltirilgan tarkibiy oʻzgarishlar hamda yuksak texnologiyalarga 
asoslangan zamonaviy tarmoqlar va ishlab chiqarish sohalarini jadal rivojlantirish siyosatini asosiy ustuvor 
yoʻnalish sifatida davom ettirishni taqozo etadi. Qishloq xoʻjaligida iqtisodiy islohotlarni chuqurlashtirish 
va erkinlashtirish sharoitida fermer xoʻjaliklarining ustuvor rivojlanishini ta‘minlash hamda soha uchun 
raqobatbardosh kadrlar tayyorlash tizimini yoʻlga qoʻyish orqali tarmoq barqarorligiga erishish mumkin.

